
				এই পাতাটির মুদ্রণ সংশোধন করা প্রয়োজন। 
ধৃতরাষ্ট্র
সিংহাসন প্রাপ্ত হন। ইনি গান্ধারদেশপতির তনয়া গান্ধারীর পাণিগ্রহণ করেন। তাহার গর্ভে দুৰ্য্যোধনপ্রমুখ ইহঁার একশত পুত্র এবং দুঃশলা নামী একটী কন্যা জন্মগ্রহণ করে। বৈশ্যগর্ভসস্তুত যুযুৎসু নামে ইহার আর একটা পুত্রের জন্ম হয় ।
পাণ্ডুর মৃত্যুর পর, যুধিষ্ঠির বয়ঃপ্রাপ্ত হইলে, র্তাহাকে যৌবরাজ্যে অভিষিক্ত করা হয় ৷ পাণ্ডবদিগের বীরত্বে ও সদ্ব্যবহারে র্তাহাদের যশঃ বিস্তৃত হইলে, ইহঁার মনে দ্বেষভাবের উদয় হয় । মন্ত্রী কণিকও ইহঁাকে “মারি আরি পারি যে প্রকারে” রাজনীতির অনুবৰ্ত্তী হইতে পরামর্শ দেন। ইতিমধ্যে দুৰ্য্যোধন পাণ্ডবদিগের বিনাশ সাধনার্থ চেষ্টিত হইলেন । রাজ্যচু্যত করিবার বাসনায়, ইনি পাণ্ডবদিগকে বারণাবতে যাইতে অনুজ্ঞা করিলে, র্তাহারা তথায় গমন পূৰ্ব্বক দুৰ্য্যোধনের পরামর্শে নিৰ্ম্মিত জতুগৃহে বাস করিতে লাগিলেন । সেই গৃহ দাহ ও র্তাহাদের অজ্ঞাতৰাসের পর, যখন অৰ্জ্জুন আলোঁকিক কৰ্ম্ম সাধন পূৰ্ব্বক দ্রৌপদীকে লাভ করিলেন, তখন ইনি সৎপরামর্শের অনুবৰ্ত্তী হইয়া, পাণ্ডবদিগকে আহ্বান পূৰ্ব্বক ইন্দ্রপ্রস্থে রাজ্য স্থাপন করিতে দিলেন।
[ ১৩১ ]
ধৃতরাষ্ট্র
পাণ্ডবদিগের উন্নতির সহিত ধৃতরাষ্ট্রের মন বিচলিত হইতে লাগিল ; কিন্তু ইহঁাকে তাহদিগের বিরুদ্ধে স্পষ্টতঃ আর কোন কার্য্যে হস্তক্ষেপ করিতে হয় নাই। দুৰ্য্যোধনই সে সকল সম্পন্ন করিতেন, ইহঁাকে কেবল মত দিতে হইত মাত্র। ইহঁার মত করাইয়া, কপট দৃতি ক্রীড়ায় যুধিষ্ঠিরকে পরাজিত করিয়া, দুর্য্যোধন দ্রৌপদীকে পর্য্যন্ত জয় করিলেন । দ্রৌপদীকে সভায় আনয়ন ও র্তাহার অপমানের সময় ইনি কোন কথা বলেন নাই। পরে যখন দ্রৌপদীকে বিবস্ত্রা করা অসাধ্য হইল, তখন ইনি দৈববল সম্পন্ন পাঞ্চালীকে বর প্রদান করেন যে পাণ্ডবগণ হ্যতক্রীড়ার পণ হইতে মুক্ত হইলেন। অতঃপর দুৰ্য্যোধন ইহার অনুমতি লইয়া যুধিষ্ঠিরের সহিত পুনরায় অক্ষক্রীড়ায় নিযুক্ত হন। পণে পরাজিত হইয়া পাণ্ডবগণ বনে আশ্রয় লইলে, ইনি র্তাহাদের সম্বন্ধে আর কিছু করেন না ।
পাণ্ডবগণ বনগমন করিলে, ধৃতরাষ্ট্র বিদুরকে আহবান পূৰ্ব্বক হিতকর পরামর্শ জিজ্ঞাসা করেন। তিনি পাণ্ডবদিগকে রাজ্য প্রত্যপণ করিতে পরামর্শ দেন। ইনি তাহাতে ক্রুদ্ধ হইয়া তাহাকে

